
Ayrim iboralarda arxaik, leksik, morfologik va sintaktik unsurlar va shakllar mavjudligi
bois frazeologik material tahlili chog‘ishtirilayotgan tillarning tarixiy taraqqiyotini o‘rganish
uchun muhim. Frazeologizmlarda xalqlarning til tarixi, turmush tarzi, milliy o‘ziga xosliklari va
an’analari aks etganligi sababli ularni o‘rganish dunyo tilshunosligida muhim va kengayib
borayotgan sohadir [11].

Aynigsa, ingliz tilini xorijiy til sifatida o‘qitish amaliyotida va tarjima faoliyatida
komparativ adyektiv iboralarning (KAI) struktur xususiyatlarini o‘rganish katta nazariy va
amaliy ahamiyatga ega. R.A. Budagov ta’kidlaganidek, “frazeologiyadagi tarkibiy va semantik
xususiyatlar o‘zaro muvofiglikda amal qiladi, tasnif kontseptual emas, lingvistik bo‘lishi uchun
bargaror birliklar tasnifi tarkibiy xususiyatlarga ko‘ra amalga oshirilishi lozim.” [4;16]

Adyektiv iboralarining tarkibiy turlarini konkret faktik materialdan kelib chiqib yoki
tadgiqotning magsad va vazifalariga qarab turli jihatdan tahlil gilish mumkin. Adyektiv
iboralarni grammatik tuzilishi, leksik tarkibi va tarkibiy unsurlari orasidagi sintaktik
aloqgalarning tabiatiga ko‘ra farqlash mumkin.

Mazkur tadgiqotda tagqoslanayotgan tillarda adyektiv iboralar tasnifi uchun morfologik
xususiyat asos bo‘lishi mumkin. A.I. Smirnitskiyning morfologik tasnifiga ko‘ra, KAI ikki
cho‘qqili frazeologizmdir [8]. Ingliz tilida KAlIning ulushi jami komparativistik iboralarning
taxminan 40%ni tashkil etadi [2]. Ushbu g‘oyani davom ettirib, N.M. Sidyakova bu turdagi
iboralarni sifat, ravish va modal so‘zlar ekvivalentlariga ajratadi. A. Makey ta’rificha, sifat
ekvivalentli adyektiv iboralar gapda aniqlovchi, kesim vazifasida keladi va morfologik jihatdan
sifatga teng munosabatga kirishib, uyushiq bo‘lak, yoki bog‘lama hosil qilishi mumkin.

Bugungi kun zamonaviy lingvistik tadqiqotlarda turli tillarning frazeologik tizimlarini
giyosiy o‘rganish alohida o‘rin tutadi. Frazeologiyani tizimli o‘rganishning bu jihati
frazeologiyaning umumiy nazariyasini ishlab chiqish uchun ham, o‘rganilayotgan tillarning
umumiy va o‘ziga xos xususiyatlarini o‘rganish uchun ham katta qiziqish uyg‘otadi.

Turg‘un birikma ko‘rinishidagi birliklar ravishlarning ekvivalenti sifatida, garchi o‘zida
ravishlarning morfologik belgilarini aks ettirmasa-da, harakatning belgisini ifodalab keladi.
Tilshunoslikda xususan, ingliz tilshunosligida sifat va ravishning fargi masalasi bahstalab
masalalardan [10]. Bu ikki so‘z turkumini farqlaydigan asosiy ko‘rsatkich — referentdir. Sifat
nominativ referentning belgisini ifodalaydi, 0‘z navbatida, nominativ referentga ikkinchi darajali
xususiyatni bag‘ishlaydi [3]. Ushbu ikki guruh KAlini kontekstdan tashgarida farglash
muammosi A. V. Kunin tomonidan ham ta’kidlangan [6].

KAI tarkibiy xususiyatlariga bag‘ishlangan turli xil ishlarni o‘rganib chiggan, N.M.
Sedyakovaning struktur tasnifi komparativ iboralarning barcha struktur xususiyatlarini aks
ettirmaganligi, muallifning ingliz tilida kichik struktur guruhlarni ko‘rsatganligi: 1) as sifat + as
+ sifat: as good as new; 2) as sifat + as + sifat + ot: as big as a small elephant, as quiet as a
church mouse 3) as sifat + as + ko‘makchi + ot: as pure as the driven snow; 4) as sifat (ravish)
+ as + gap: as solid as the ground we stand on, as clear as (that) two and two make four; 5) as
sifat +as + gerundiyli birikma: as quick as lightning, shu sababdan mukammal emas deb xulosa
qilish mumkin. Zero, komparativ iboralarning struktur turlarini sanab o‘tib, N. M. Sedyakova
ularning kichik guruhlarini keltirmaydi. Bizningcha, iboralar xilma-xilligini e’tiborga olib,
ushbu tasnifni aniqlashtirish va yanada kengaytirish lozim.

Komparativistik iboralarning kichik struktur guruhlarini ko‘rib chiqish jarayonida A. N.
Lyubova ushbu hosilalarda “ingliz va boshqa qator g‘arbiy-german tillaridagi ayrim iboralar
o‘ziga xos tarkibiy tuzilishga ega ekanligi e’tiborni tortishi’ni qayd etmadi [7]. E. Bobaev esa

struktur guruhlarni o‘rganish natijasida, struktur munosabatlarning struktur-komponent
muvofigliklar va struktur-komponent tafovutlar ko‘rinishidagi ikki turini keltirib o‘tadi.

Qardosh va qardosh bo‘lmagan tillarni qiyosiy-tipologik o‘rganish orqali, bir tomondan,
tilning mohiyatini ma’lum bir hodisa sifatida aks ettiruvchi universal qonunlarni, ikkinchi
tomondan - alohida tillar o‘ziga xosligining milliy xususiyatlarini aniqlash hozirgi kunda ayniqsa
jadallik bilan rivojlanmoqda [9]. Bunday tadqiqotlarning til va uning tuzilishini o‘rganishdagi
nazariy, hamda ikki tilli lug‘atlar, qiyosiy grammatikalar va boshqalarni yaratishdagi amaliy
ahamiyatini hisobga olish magsadga muvofiq [1]. Tillararo frazeologik universallikdan
foydalanish, bir tomondan, nazariy umumlashmalarni yanada yuqori darajada shakllantirish,
ikkinchi tomondan, muayyan pragmatik vazifalarni hal qgilishga yordam beradi.

